PAGE  
4

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
«Коми Республикаын олысьяслы социальнöй отсöг сетöм йылысь»

Коми Республикаса Оланпас збыльмöдан мераяс йылысь» Коми Республикаса Правительстволöн 2004 во декабр 31 лунся 280 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «Коми Республикаын олысьяслы социальнöй отсöг сетöм йылысь» Коми Республикаса Оланпас збыльмöдан мераяс йылысь» Коми Республикаса Правительстволöн 2004 во декабр 31 лунся 280 №-а шуöмö вежсьöмъяс содтöдын индöм серти.

2. Тайö шуöмыс вынсялö сiйöс официальнöя йöзöдан лунсянь да инмö 2009 вося январ 1 лунсянь артмöм правоотношениеяс вылö.

Коми Республикаса Юралысь                                                  В.Торлопов 

Сыктывкар

2009 вося апрель 6 лун

77 №

Коми Республикаса Правительстволöн

2009 во апрель 6 лунся 77 №-а шуöм дорö
СОДТÖД

ВЕЖСЬÖМЪЯС,
 кутшöмъясöс пыртöны «Коми Республикаын олысьяслы социальнöй отсöг сетöм йылысь» Коми Республикаса Оланпас збыльмöдан мераяс йылысь»
Коми Республикаса Правительстволöн 2004 во декабр
31 лунся 280 №-а шуöмö 

«Коми Республикаын олысьяслы социальнöй отсöг йылысь» Коми Республикаса Оланпас збыльмöдан мераяс йылысь» Коми Республикаса Правительстволöн 2004 во декабр 31 лунся 280 №-а шуöмын:

1) 2 пунктса 2 подпункт гижны тадзи:

«2) 2009 воын реабилитируйтöм йöзöс да политическöй репрессия улö веськалöм йöзöс гуалöмкöд йитчöм рöскод компенсация мынтыссьö 1149 шайт мында;»;

2) 8 пункт гижны тадзи:

«8. Тайö шуöмсö олöмö пöртöм бöрся видзöдны Коми Республикаса Юралысьöс вежысь К.Ю.Ромадановлы.»;

3) шуöмöн вынсьöдöм Реабилитируйтöм йöзöс да политическöй репрессия улö веськалöм йöзöс гуалöмкöд йитчöм рöскод компенсируйтан пöрадокын да условиеясын (5 №-а содтöд):

а) 4 пунктса 6 подпункт да 5 пункт киритны;

б) 6 пункт лыддьыны 5 пунктöн;

4) Медицинскöй показаниеяс серти, бурдöдчан, обследуйтчан местаöдз, кор Коми Республикаын абу бурдöдöм да обследуйтöм вылö услугаясыс, автомашинаöн, ю да кöрт туй транспортöн (санаторно-курортнöй бурдöдчанiнöдз ветлöм кындзи) мунöм да локтöм вылö öткымын категория гражданалы сьöм сетан пöрадокын (водзö – Пöрадок), мый вынсьöдöма шуöмöн (10 №-а содтöд):
а) 2 пункт гижны тадзи:

«2. Тайö Пöрадок серти  автомашинаöн (такси кындзи), ю да кöрт туй транспортöн мунöмыс сетсьö уджкöд йитчöм уджавны верманлун воштöм III да II тшупöда инвалидъяслы, а сiдзжö кага-инвалидлы да мортлы, кодi колльöдö уджкöд йитчöм уджавны верманлун воштöм III тшупöда инвалидöс либö кага-инвалидöс (водзö – граждана), бурдöдчанiнöдз мунöм да бöр локтöм вылö гражданалы збыль видзöм рöскод тайö Пöрадоклöн 4 пунктын индöм мында бергöдöмöн.»;
б) 3 пункт киритны;

в) 4 пункт лыддьыны 3 пунктöн да гижны сiйöс тадзи:

«3. Бурдöдчанiнöдз мунöм да бöр локтöм вылö збыль видзöм рöскод вештö гражданинлöн олан места серти олысьяслы социальнöй отсöг сетан орган.
Медым бергöдны бурдöдчанiнöдз мунöм да бöр локтöм вылö збыль  рöскод, гражданин сетö олысьяслы социальнöй отсöг сетан органö татшöм документъяс:
1) бурдöдчанiнöдз мунöм да бöр локтöм вылö збыль видзöм рöскод бергöдöм йылысь шыöдчöм мöдöданногсö пасйöмöн (финансово-кредитнöй учреждениелöн тшöт вылö, пошта переводöн, кор абу оланiн места серти финансово-кредитнöй учреждениеыс либö федеральнöй пошта связь организацияыс - олысьяслы социальнöй отсöг сетан органлöн касса пыр);

2) паспорт, чужöм йылысь эскöдана гижöд;

3) Коми Республика сайын меститчöм Россия Федерацияса йöзлысь дзоньвидзалун видзан государственнöй учреждениеясö бурдöдчöм (обследуйтчöм) вылö направление, мый сетсьö Коми Республикаса йöзлысь дзоньвидзалун видзан министерствоöн;

4) медико-социальнöй экспертизалöн федеральнöй учреждениесянь справка;

5) проезднöй документъяс;

6) пенсионнöй страхование системаын индивидуальнöй лицевöй тшöтлöн страхöвöй номер йылысь юöръяс. Олысьяслы социальнöй отсöг сетан орган дасьтö быд шыöдчысь вылö делö, кытчö пыртö документъяс, кутшöмъяс колöны бурдöдчанiнöдз мунöм да бöр локтöм вылö збыль вöчöм рöскод бергöдöм йылысь либö рöскод бергöдны öткажитöм йылысь решение.

Олысьяслы социальнöй отсöг сетан орган гражданинöн сетöм документъяслысь вöчö копияяс.

Шыöдчысь кö корö некымын сикас социальнöй отсöг, корана документъясыс сетсьöны öти экземплярöн да видзсьöны шыöдчысьлöн öти личнöй делöын.

Бурдöдчанiнöдз мунöм да бöр локтöм вылö збыль рöскод бергöдöм (бергöдны öткажитöм) йылысь решение примитö олысьяслы социальнöй отсöг сетан орган гражданинöн тайö пунктын индöм документъяс сетан лунсянь 10 лун чöжöн.

Бурдöдчанiнöдз мунöм да бöр локтöм вылö збыль рöскод бергöдны öткажитöм йылысь решение примитöмын подувъяс:

1) абу сетöма либö сетöма абу тырвыйö документъяс, кутшöмъясöс пасйöма тайö пунктын;

2) сетöма абу стöч юöръяс, кутшöмъяс колöны бурдöдчанiнöдз мунöм да бöр локтöм вылö збыль рöскод бергöдöм вылö.

Кор примитöны бурдöдчанiнöдз мунöм да бöр локтöм вылö збыль рöскод бергöдны öткажитöм йылысь решение, тайö решение примитысь  олысьяслы социальнöй отсöг сетан орган гижöмöн юöртö та йылысь гражданинлы öткажитöмын помкаяс пасйöмöн.»;
г) 5-9 пунктъяс киритны;
д) 10 пункт лыддьыны 4 пунктöн;

е) 11 пункт лыддьыны 5 пунктöн да гижны тадзи:

«5. Бурдöдчанiнöдз мунöм да бöр локтöм вылö збыль рöскод бергöдан мындаыс, мыйта арталöма босьтысьлы да абу босьтöма кувсьöм понда, вуджö Россия Федерацияса гражданскöй законодательствоöн урчитöм пöрадок серти.»;

ж) 12 – 14 пунктъяс лыддьыны 6 -8 пунктъясöн;

з) Пöрадок дорö содтöдсö киритны.

Вудж. Коснырева Е.Г., 4629 пас  
